
QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta ta' I-10 ta' Mejju, 2007

Citazzjoni Numru. 1776/1997/1

Nazzareno sive Reno u Jane konjugi Galea
Versus

Raymond u Carmen konjugi Spiteri

Din hija kawza bejn girien dwar molestji minn bini.
|¢-Citazzjoni tghid illi I-atturi huma s-sidien tal-fond fejn
jogoghdu, li jismu Shalom, numru 384, Fleur de Lys,
Birkirkara.  Parti minn dan il-fond tigi fuq il-fond tal-
konvenuti, numru 383 fl-istess triq, li hu hanut tal-lanam.
[l-konvenuti saqqfu parti mill-bitha i tigi wara I-fond
taghhom bi pjanéi, u saqqfu wkoll parti ohra mill-istess
bitha bi struttura permanenti, b’'mod illi issa tista’ facilment
tidhol fil-fond ta’ I-atturi minn tieqa jekk titla’ fuq it-tisqifa, u
tista’ wkoll tittawlilhom gewwa. Barra minn hekk, il-
konvenuti gieghdu zewg air conditioners fuq it-tisqifa.
F’'parti ohra tal-fond taghhom, fuq Trig San Lawrenz, il-
konvenuti qgieghdu apparat tal-cold room taht it-tisqifa

permanenti. Dan l-apparat johlog inkonvenjent Kkbir bi
hsejjes kontinwi u insistenti li huma intollerabbli fil-hinijiet
tal-mistrieh.

Barra minn dan kollu, ma hemm ebda konnessjoni mad-
drenagg pubbliku mill-fond tal-konvenuti, u ghalhekk ilma
mahmug li jitbattal minnu ged jasal sa quddiem il-fond ta’
l-atturi u joholgilhom inkonvenjenza kbira.

Billi ghalxejn sejhu lill-konvenuti biex inehhu dawn I-
inkonvenjenti, l-atturi fethu din il-kawza u geghdin jitolbu
illi [-gorti:

1. tghid illi [l-atturi geghdin jigu soggetti ghall-
inkonvenjenti fug imsemmija, u li dawn huma molestja
ghall-mistrieh u I-kwiet taghhom;

2. tikkundanna lill-konvenuti sabiex, fi zmien qasir u
perentorju, u taht id-direzzjoni ta’ perit, jaghmlu x-xoghlijiet
mehtiega u r-rimedji xierga biex inehhu Il-inkonvenjenzi u
molestji; u

3.  jekk il-konvenuti jongsu, taghti lill-atturi s-setgha li
jaghmlu huma x-xoghlijiet mehtiega bi flus il-konvenuti.
Talbu wkoll l-ispejjez, fosthom dawk tal-protest gudizzjarju
tat-30 ta’ Gunju 1997.

[I-konvenuti ressqu dawn |-e¢¢ezzjonijiet:

1. il-konvenuti b’ebda mod ma huma joholqu Xi
inkonvenjent;
2.  il-konvenuti ghandhom il-permessi kollha mehtiega

ta’ l-awtoritajiet, u ghall-hrug ta’ dawn il-permessi I-
konvenuti [recte, l-atturi] stess kienu taw il-kunsens
taghhom;

3. il-hanut tal-konvenuti ghandu s-sistema tad-drenagg
komunikat ma’ dak tal-gvern, u ma hux minnu li ged
jinholoq xi inkonvenjent; u

4. it-tisqif huwa permissibbli, u b’ebda mod ma hu qed
johloq xi inkonvenjent jew access jew sindakajr.

B'dikriet tas-26 ta’ Mejju 1998 il-qorti hatret perit arkitett
biex jirrelata dwar it-tisgif u d-distanzi, u perit tekniku iehor
sabiex jirrelata dwar il-hsejjes.

[l-perit tekniku irrelata fit-22 ta’ Novembru 2001. Qal illi
parti mill-bitha tal-konvenuti hija msaqqgfa bipjan¢i ta’
P.V.C. u I-bgija hija msaqqgfa bil-konkos. Il-pjanci tal-
P.V.C. isaqgfu I-parti li tmiss mal-hajt fejn hemm it-tieqa
ta’ l-atturi, u huma flivell oghla mis-sagaf tal-konkos: il-
pjanci huma metru u hamsa u ghoxrin ¢entimetru (1.25 m)

tant il-livell tas-soll tat-tieqa wagqt illi I-konkos huwa metru
u tmenin ¢entimetru (1.80 m) tanht il-livell tas-soll tat-tieqa.
Dwar dawn id-distanzi, il-perit ikkummenta hekk:

10) Jirrizulta ghalhekk illi I-livell tal-fdewwex qieghed
vicin hafna tas-soll tat-tiega ta’ l-atturi u ghalkemm wiehed
ma jistax jassigura illi I-fdewwex huma b’sahhithom

bizzejjed biex xi hadd jista’ jitla’ u jimxi b’Certa sigurta
fughom xorta jibga’ I-fatt illi jekk dana jsir it-tiega tkun

sindakabbli ferm minn dan il-livell. Il-livell tal-konkos huwa
bejn sitt filati u kwart u sitt filati u nofs medja u hawnhekk
waqt illi huwa aktar difficli illi wiehed jissindika perd

m’hemmx almenu ghaxar filati illi huwa I-minimu stabbilit
mil-ligi bhala I-gholi ta’ sular abitabbli illi hija n-norma tad-
differenza ta’ gholi bejn sular u iehor. Ghalhekk certu
sindikar u kif ukoll ¢ertu inkonvenjent jista’ jittiehed jekk xi
hadd jaghmel uzu hazin minn dan il-bejt.

11) Mil-lat ta’ sigurta I-esponent jidhirlu illi hemm sular u
nofs dizlivell bejn it-Triqg San Lawrenz u |-wi¢¢ ta’ fuq tal-
hajt illi jissepara t-trig mill-arja tal-bejt tal-fond tal-
konvenuti u ghalhekk hemm sigurta bizzejjed fdan is-
sens. Ovvjament jista’ jittiehed a¢cess minn xi arji interni
tal-fond u anke b’¢ertu diffikulta wkoll jista’ jac¢edi xi hadd
billi jghaddi minn go l-ispazju taz-zewq filati bejn is-sagaf
tal-fdewwex u s-sagaf tal-konkos.

[l-perit tekniku mahtur biex jirrelata dwar il-hsejjes baga’
ma irrelatax. Inhatar perit iehor floku b’dikriet tat-28 ta’
Mejju 2002, u dan ukoll inhatar iehor floku b’dikriet tak-25
t'Ottubru 2002. Dan ta’ l-ahhar irrelata fil-5 ta’ Dicembru
2005. Sab illi I-hsejjes gejjin minn (a) kumpressur tal-
freezer, li jaghti fuq Trig San Lawrenz, (b) outdoor unit ta’
air conditioner relativament gdid u (¢) outdoor unit iehor
x'aktarx qadim. ll-units (b) u (¢) geghdin fuq il-parti

msaqqfa bil-konkos. Il-perit imbaghad ghamel dawn |-
osservazzjonijiet:
1) ll-unit a) - il-kumpressur li jkessah il-freezer

ma jikkostitwixxi I-ebda fastidju lill-attur — dan mill-kmamar
tas-sodda, bit-twieqi miftuha u bil-lejl;

2) ll-unit b) - il-unit ta’ barra ta’ I-air conditioner b)
ma jikkostitwixxi I-ebda fastidju lill-attur — dan mill-kmamar
tas-sodda, mit-twieqi miftuha u bil-lejl;

3) ll-unit ¢) - il-unit ta’ barra ta’ I-air conditioner ¢)
jikkostitwixxi fastidju lill-attur — dan mill-kmamar tas-

sodda, mit-twieqi miftuha u bil-lejl. Biex nelimina dan I-
inkonvenjent tajt struzzjonijiet lill-konvenut biex jaghmel
service lil din il-unit u, jekk jibga’ jaghmel [-istorbju,
ghandu jibdlu.

Prova illi sar is-service tal-unit (¢) kif ried il-perit ma saritx.
[l-konvenut xehed illi I-kumpressur tal-freezer illum ma
ghadux fejn kien meta sar |-ac¢ess. Dwar id-drenadg, il-
konvenut xehed illi tassew illi ghal xi zmien id-drenagg
tieghu ma kienx imgabbad mas-sistema pubbliku, izda
llum huwa mqgabbad u ma ghadx hemm il-problema li
dwaru Imentaw l-atturi.

Xehed ukoll rapprezentant ta’ I-Awtorita ta’ Malta dwar |-
Ambjent u I-Ippjanar u gal illi I-konvenuti kellhom permess
biex isaqqfu I-bitha jew parti minnha. Naturalment, il-
permess inhareg bla pregudizzju ghad-drittijiet ta’ terzi.
[l-gorti wara li gieset ix-xiehda u r-relazzjonijiet peritali hija
tal-fehma:

a.  dwar it-tisqif

illi t-tisqif ma johlogx problema ta’ sigurta izda jista’ johloq
problema ta’ introspezzjoni meta I-konvenut jitla’ fuq il-
parti msaqgfa. ll-konvenut xehed illi ma ghandux ac¢ess
ghall-parti msaqqgfa jekk mhux b’sellum mit-trig, u jitla’ fuq
dik il-parti e¢cezzjonalment, meta jkollu jaghti service lill-
units ta’ l-air conditioners jew biex ihalleb is-sagaf.
Ghalhekk bhala rimedju jkun bizzejjed jekk il-konvenuti
jkunu mizmuma milli jitiighu fuq il-parti msaqqfa jekk mhux
ghar-ragunijiet imsemmija u wara |li jaghtu avviz
ragonevoli lill-atturi;

b. dwar il-hsejjes

illi I-unit (&) biss johloq problema ta’ hsejjes. Bhal rimedju
dana l-unit ma ghandux jithaddem waqt il-hinijiet tal-
mistrien.

Ghal dawn ir-ragunijiet il-qorti taqta’ I-kawza billi tghid illi t-
tisgifa u l-outdoor unit immarkat (¢) fuq ir-ritratti mehmuza
mar-relazzjoni ta’ I-A.I.C. Mario Cassar® jistghu joholqu
inkonvenjent lill-atturi jekk I-uzu taghhom ma jkunx regolat
sew. Ghalhekk tipprovdi billi (1) izzomm lill-konvenuti milli
jitilghu, jew ihallu lil min jitla’, fuq it-tisgifa jekk mhux biex
tithalleb I-istess tisqifa jew biex isir xoghol fuq I|-outdoor
units ta’ l-air conditioners, u mhux gabel ma jkunu taw

. Fol. 78.

avviz ta’ mhux angas minn erbgha u ghoxrin siegha lill-
atturi, u (2) izzomm lill-konvenuti milli jhaddmu I-imsemmi
outdoor unit bejn id-9.00 p.m. u s-7.00 a.m. u bejn is-2.00
p.m. u [-4.00 p.m. ll-konvenuti ghandhom jistipulaw dawn
il-kondizzjonijiet, fosthom din |-obbligazzjoni, max-xerrejja
fil-kaz illi jbighu I-fond lil terzi.

L-ispejjez gudizzjarji ghandhom ihallsuhom il-konvenuti.

< Sentenza Finali >

